
I LUNARIS DAL 800 DAL FRIÜL ORIENTL

"Ga che no si p fä meracui, fasin almancul lunaris", al scriveve Fidri
Cornei di Gradiscje te prefazion di "Il me pals" la strene popolar pal 1855
stampade di Seitz a Gurize. E noi saveve vad che fasint lunaris, al faseve
dabon, seno dai grane', almancul dai picui meracui lenghistics.

Lasant de bande Pieri Corut di Dolegne e Nicolau Stefani di Craui,
simpri stäz leaz cun Udin plui che no cun Gurize, i siei patrioz che cun lui a'
an fat lunaris a' son Guan Luis Filli di Gurize, Carli Favet ancje lui di
Gurize e Josf Ferdinant Del Torre di Romans di Viarse. Chesc' quatri scri-
trs a 1 an dät-dongje in dut 33 lunaris, une tiarce part buine di chei stampaz
par furlan tal '800. Vincjequatri Del Torre, quatri paromp Filli e Favet, un
Cornei: in total un ds mil pagjinutis di scrituris.

In Friül si veve tact a stampa chesc' libruz ancjem tal Sietcent, ma al
tal Votcent che la mode, ch'e dure ancjem in d-di-vu, 'e cjapat plt,

massime in grazie di Pieri Corut ch'ai stät il strolic plui innomenat.

Ma se come quantität i lunaris dal Friül gurizan a' son, come ch'o vin
dit, une tiarce part de totalität, come qualität a' vlin il dopli parc che pe
prime volte a' trtin di quistions mai prin frontadis in lenghe furlane:
quistions di ordin morl e social, di storie e di geografie, di botaniche e di
zoologie, di art e di economie. In plui po a' an un so caratar che no an chei
stampaz tal Friül udins e ocidentl.

Intant nissun di lr no an il non di strolic. Cheste peraule, deventade
emblematiche dal gjenar leterari-popolar, no compars une volte ch'e sedi
une, tai lunaris stampaz di l dal Judri. E noi par un cs.

"La me mire principäl tal publica il gno almanac 'e j che di instruT e di
diverti", al scrlf Guan Luis Filli tal 1857. E ehest, ce plui ce mancul, al jere
l'impen ancje di chei altris lunarisc'. Di fä i strolics, tant-a-d? i induvinacui,
come ch'a fasevin (o che ur al davin di intindi ai letrs) plui di qualchidun
dai autrs udins, nancje no s'impnsin i gurizans.

Del Torre che pür qualchi anade al met-su sul so "Contadinel" i pro-
nostics dal timp, si premure di di che no j farine so, ma marcanzie cjolte ad
imprest che no merte nissun credit.

Quant che po al par riva il fams 1886 (che il Vinars-sant al colave la
d di San Gore, Pasche-majr la d di San Marc e il Corpus-Domini la d di
San Guan) che daür de profezie di Nostradamus al veve di sei Fultin an de
storie di ehest mont, lui, Del Torre, j rlt-daür e j d la batarele no dome a
Nostradamus, ma a due' i corvaz di malisgnovis ch'a lsin a fa stroleghez.

Ancjem plui rigoros Filli: "Dal an in general ('e jere cheste la formule
che i strolics a' viargevin parie i lr pronostics) no sai dlus NUJE stant che i
destins dal mont a' son come simpri tes mans di Diu".

Un'altre specialität di chesc' lunaris gurizans 'e j che di sei scriz pai
plui in prose: chei di Filli e Favet a ' an qualchi "poesie"; "// me pas" di
Cornei quatri in dut, paraltri di alte qualität; chei di Del Torre tant pocjis
che si p contalis su pai dz di une man.

Pai rest prose e ancjem prose, che no 'nd' jere stade scrite tante in
dute la leterature furlane dai secui prin. E ce prose: pagjinis cui flocs!

Sul cont de culture dai scritrs gurizansjn confront di chei altris, al
pc ce gonta dongje di chei ch'ai vüt scrit Gore Faggin tal so libri "Prose
friulane del Goriziano ". S'al p govä, dome qualchi detai: doi dai scritrs
ch'o sin daür a fevelä a ' son staz diretrs di sfueis, Favet di "Il giornale di
Gorizia " e Cornei di "La voce dell'Isonzo". Cornei e Del Torre a'jerin nobii;
e si sa che in che volte, sot da l'Austrie, la nobilität no si le comprave. Filli
po, ma no dome lui, in plui che par furlan e par talian, al scriveve come dut
nuje ancje par todesc.

Il prin lunari gurizan al dal 1849, di Filli; l'ultin, il quarantesin "Con-
tadinel", di Del Torre, stampat che lui al jere ga muart, par merit di une so
gnece, dal 1895.

Des anadis a' son vignuz-für plui di un lunari, tal 1858 tre insieme:
chei di Filli e di Favet, che si fasevin ancje concorince tra di lr, e chei di
Del Torre.

Ma viodinju un par un chisc' lunaris.

Lunaris e almanacs di Guan Luis Filli

"Tal 1858 'o publicarai, se Diu mi läse ta ehest mont, il quart an dal gno
almanac", cussi al scriveve Guan Luis Filli tal 1857. E quatri a' son restäz i
siei lunaris. Chei-ca:

Gnov lunari di Gii rizza par l'an cornuti 1849 cun poesiis in dialet dal pas.
Seitz, Gurizza (pp. 48)

Anchiam un lunari par l'an bisest 1856 cun poesiis, raconz, riflessions e
altris tananais par cui che al ul edificassi o sclop di ridi.
Paternolli, Guriza (pp. 60)

Almanac di Guriza par l'an comun 1857 cun poesiis, raconz, riflessions e
altris tananais par cui che ul edificassi o sclop di ridi - An III.
Paternolli, Guriza (pp. 88)

Almanac di Guriza par l'an comun 1858 cun poesiis, raconz e altris
tananais originai - An IV.
Paternolli, Guriza (pp. 92)

E cui lunaris Filli si vuadagnät un puestut te storie de leterature
furlane. J al dat Gore Faggin cui libri, mai avonde laudät, ch'o vin nome-
nt parsorevie. Dal 1927 Bindo Chiurlo te so antologie de leterature furlane
di lui al fevelave nome che di sejampon tratanlu di "rimatore austriacante".

I siei tuarz a' son chei di ve celebrt l'imperador Francese Josf,
l'Austrie e l'Imperi (cfr. Lunaris dal '57 e dal '58). Chiurlo noi veve let, si
vit, il toc "Su la nazionalitat dai gurizans" ch'ai compars sul lunari dal '49
l che il nestri, cun dute onestt, al contraste l'opinion di ciarz siei amis par
sustignl che la nazionalitat dai gurizans 'e j che "taliane".

II prin lunari dal Filli al duncje vignüt-für dal '49, chei altris tre daur-
man dal '56, '57 e '58. Due' a quatri a' son firmaz e un ale inlustrz cun
qualchi biel pipinut e cun qualchi sgherlif.

I libruz dal '49 al '56 Filli ju veve clamz lunaris, ma stant che la int par
strade j sberlavin daür "cjalait l ch'ai passe chei ch'ai fs lunaris!" come par
dij "cjalait chei puar diaul o chei bon di nuje", i ultins doi ju faz deventa
"almanacs".

Cussi nus e conte lui tal librut dal '57, l che nus pant ch'ai faseve luna¬
ris ancje par cjap qualchi carantan, in plui, come ch'o vin viodüt, che par
instrui e par diverti, e ch'ai invide i siörs leterz dal "biel paTs austro-foro-
julis" a mandj qualchi componiment furlan scrit in prose o in viars di
meti-su sui libruz.

Noi vüt furtune parc che tal lunari dal an daür no j nissune scriture
che no sedi so. Tant e tant al veve palest une idee che il Del Torre al veve
ga metüt in pratiche l'an prin e che cui timp a l 'e sares Stade cjapade-su di
altris di lor par deventa la regule in d-di-vu.

Tai lunaris Filli noi trascure Iis novitäz di caratar social e pulitic e noi
dismentee nancje la croniche, ma il prin so interes al chei leterari. La so
vene 'e j popolar, ma il stTl simpri ferbint sich Iis sös pagjinis si Iis lei ch'ai
un gust. Al sa dopr l'ironie, la satare des voltis, e sminucj simpri al letor

dai insegnamenz mori.

De so vite dibot no si sa nuje: cui dis ch'ai nasüt tal 1811, cui tal '15;
cui muart tal '83, cui tal '90. Nancje la profession ch'ai faseve no si le cognos
di un precis: qualchidun a' dsin ch'ai jere mestri, altris di lör ch'ai jere pro¬
fessor di francs.

In plui dai lunaris ch'o vin fat la liste parsorevie, Filli al publict:

Lis rifornis
Lloyd, Triest 1848

Ismetta la famosa stria stada brusacia sul Marchiaduz di Gradischia - In
3 balladis
Paternolli, Guriza 1850 (pp. 8)

Lis dimostrazions politichis di Guriza aplicabilis ancia a c/ies a/tris del
Litoral - Otavinis in lenga friulan-gurizana.
Blasnik, Lubiana 1878 (pp. 12)

e tal 1866 al fat publica "La Georgica di P. Virgili Maron, tradote in
otave rime furlane di Guan Josf Busiz" (II edizion, Gurize, Paternolli).

I 4 lunaris di Carli Favet

Carli Favet, nasüt e muart a Gurize (1819 - 1892), al un puest impuar-
tant te storie de cität. In qualchi maniere, al scrff Bindo Chiurlo, si podares
clamälu "il pari de gnove Gurize".

Fi di un impiegät comunal, al Studie lec a Viene l che s'indotore tal
1846. Tornat a Gurize, al fäs tele cui iredentisc'. Dal '60 al implante e al
direc "Ilgiornale di Gorizia" che il guviaral siare apene dasp un an. Segre¬
tari comunal dal 1851, tal '66 al condanat a sis agns par tradiment e mandat
come presonir pulitic a Graz.

Une amnistie lu fas torna libar tal '67. Ma al scuen scjampa daurman a
Vignesie par no sei fermat un'altre volte.

Al tome a Gurize dal '71 in grazie di une gnove amnistie. Dal '77 a'
trnin a falu segretari comunal.

Come scritor Favet noi vai cui sa ce: te poesie al un malacuart imita-
dr di Pieri Corut, te prose noi nancje di confronta cun Filli, Cornei e Del
Torre. Tant e tant al il merit di sei stät il prin a trata di quistions di ordin
pratic. Viodn qualchi titul: "Notiziis statistichis di Gurize" (1853); "Noti-
ziis su la publica beneficenza in Gurize" (1854); "L'institüt dai fruz bando-
nz in Gurize", "L'archivi comunal", "La bande civiche", "Proget par une
societat di socors vicendevul" (1858).

Cheste 'e j la so bibliografie complete:

Lunari di Gurizze par l'an comun 1853
Paternolli, Gurizze (pp. 38)

Lunari di Gurizza par l'an comun 1854
Paternolli, Gurizza (pp. 66)

Lunari di Gurizza par l'an comun 1858
Seitz, Gurizza (pp. 88)

Un bon prinzipi! - Lunari per l'an 1870
Tipografia del "Tempo", Vignesie (pp. 102)

1782 - 1882 Doi quadris della vita popolar gurizzana
Seitz, Gurizza 1882 (pp. 28)

Dopo cine agn - Quadri della vita popolar gurizzana
Seitz, Gurizza 1882 (pp. 24)

Fusi/ir e granatir - Scherz comic
Seitz, Gurizza 1891 (pp. 12)

Leonardo Papes - Un zittadin gurizzan del 1500 - Dramma in quattri az
Seitz, Gurizza 1892 (pp. 36)

Rime e prose in vernacolo friulano
Del Bianco, Udine 1893

"Il me pais" di Fidr Cornei

Se i lunaris dal Friül Orientai a' son centant mir di chei altris, "Il me
pas - Strenna popolar pai 1855 - An prin (Seitz, Gurizza) di Fidr Cornei al
vad il mir di due' in assolüt.

Al un librut di 112 pagjinis cun denant altris vot, numeradis a la
romane, l ch'a son la prefazion, firmade dal autor, e la tabele cu la liste
comentade dai articui.

Di pagjine 1 a 12 al il lunari cun in bande ogni ms une racomanda-
zion al contadin, al possident, al artisan, al industriant, a la famee, ai
marcjadanz, al siór, al puar, al proletari, ai ps, ai tros, a due'.

A pagjine 13 'e j une curiose tabele cu Iis fiestis dal an pal rit catolic-
roman, chel julian o grc-rus, chel ebraic, e altris informazions sui agns dal
1855 al 1862. A pagjine 14 'e j la liste dai marcjz di dut il Friül e dal intr.

A pagjine 15 a' tchin i articui di plui impen: Il Friül Orientai, La strade
di fir e il Prediel (21), Tre bisuins e tre risorsis (combustibil, foragjos e
legnam) (29), Sino a cjase? (beneficence, assistence e previdence social)
(33), Ce ise l'art? (41), Une invenzion par noaltris (il calorifar a corint di ajar
libar) (46), Poesiis (46), Racont (54), La me storie (riflessions su la storie)
(76), Il sisteme metric e Iis nestris misuris (90), L'abec dal economiste (99) e
Quatri freduris (103).

7/ me pas" al quatri inlustrazions a piene pagjine, une cjarte dal
Friül Orientai grande dös pagjinis, quatri di chei sgherlifs che si use a meti
par fumi une pagjine o un articui insompvie e il dissen dal calorifar a corint
di ajar libar.

In sumis al come une sorte di riviste di culture l che noi mancje
nuje, ni la storie, ni l'informazion, ni l'atualitt, ni la leterature; e dut
presentat in-t-un stil cussi garbat e precis, sepur dificilot, ch'ai ale ce
impara ancje vu ch'a son passaz cent agns.

Un prodot di prin ordin di fa resta a bocje viarte il critic plui rigoros:
baste di che chel pc di leterature che "Il mepas" &\ presente (quatri poesiis
e une conte) al p jentr in plen, cence il scart di une sole rie, in ogni an¬
tologie.

Al un sol autor di dute la leterature furlane che si p di compagn: la
Percude.

Cun dut ehest Cornei al vüt un distin vonde curis: no cate che il
so lunari al sedi firmat, par dut il Votcent si pensät ch'ai fos di Favet
o di Filli.

Si viot che ancje une volte si veve il vizi ch'a an tane' critics in d-di-
vu: di di ale, e magari mal, di un libri, cence nancje vlu cjapt in man,
qualchi viac.

"Il contadinei" di Josf Ferdinant Del Torre

Nissun lunari, nissun strolic furlan dal '800, noi durät come "Il conta¬
dine/" di Josf Ferdinant Del Torre, speziar di Romans, plui di une volte
deputat te Diete provinciäl de Contee di Gurize e Gradiscje, representant
di eheste instituzion tal Consei scolastic distretual e studiós di agronomie.

"Il contadine/" al vignüt-für par vincjequatri anadis: dal '56 al '75 e
dal '92 al '95. Par quarante daurman se si conte ancje chs jenfrivie, dal '76
al '91, ch'ai stampät "par talian". Par müt di di "par talian", parc che di
chestis sedis anadis dome Iis primis vot a' son in plen te lenghe di Dante: tal
'84 'e fäs la so comparse une biele colezion di proverbis furlans, cui '85 il
furlan al tome a cjapa plt fin a ve dibot plui puest che no il talian dal '87
al '91.

La quistion de lenghe doprade tal "Contadine/" 'e merte qualchi rie.
Dal '76, dasp vinc' agns di furlan, Del Torre al passe di bot al talian. Al
mutive la decision cui di che il furlan al une derivazion, une coruzion dal
talian, ch'ai sares "la vere marilenghe" dai siei contadinei.

Un'altre reson ch'ai puarte, 'e j che a scuele si insegne il talian e che
par lei di agriculture, di economie domestiche e di moralität si di sav il
talian. Vonde curiose eheste teorie che la marilenghe 'e vares di sei che che
si impare a scuele e no sui genöi di so mari. E ancjetant la tese che di agri-
culture, di economie domestiche e di moralität si podeve lei dome che par
talian, se propit lui al veve dät-dongje garomai centenars e centenars di
pa&jinis, juste su chesc' rams dal sav, l che i siei letors a' podevin aurl tant
ch'a volevin.

A ogni müt quant che dal '86 ur d ai siei contadinei une reson dal so
torna al "prin amor", tant-a-di al furlan, al scrif che a'jerin deventaz unevo-
re chei pos che sul prin a' vevin critict la so sielte dal talian. Al fäs fente di
dismenteä che dal '77 al veve scrit che due' veve viodt di bon voli il passac
dal furlan al talian.

Bindo Chiurlo te so Antologjie de leterature furlane al laude Del
Torre tant che "omp a l'antighe cun ideis progressistis" ch'ai procurät di
educa il popul contadin. Ma al par che si lamenti che il nestri par jessi
educatör al vedi un ale trascurät di jessi leterät.

Compagn, poc-su-poc-j, il judizi che si lei tes antologiis di
Guanfranc D'Aronco e di Dino Virgili: salacor plui pusitif di due' chel di
D'Aronco.

Nuje ce di, dome che il valor di Del Torre noi vä stimät dal pont di viste
estetic, leterari, ma dal pont di viste pedagogie.

Cheste stime le fate Mario Mondolo cu la tese, presentade a l'Uni-
versitt di Triest, "Giuseppe Ferdinando Del Torre, profilo di un educatore
friulano", l ch'ai vignüt-für il Del Torre cun dut il ps ch'ai merte e il
valor ch'ai te storie de culture in Friül.

Che se altris di lr si fossin inviaz su la strade che lui al veve viarte te

seconde metät dal '800, la botaniche, la zoologie, l'agronomie, la fisiche, e
l'economie no saressin pe lenghe furlane des siencis dibot dutis di esplora.

Un repertori, par sogjet, lu vüt publicät Niculau Mantica sul Buletin
de Associazion agrarie furlane tal 1894; ma al masse pc par meti in riléf
dute la ricjece di informazions e cognizions che si cjate tal Contadinel.

No mancje nancje la pulitiche ta chel librut ("Ce che s'intint par
comunisin", "La internazionäl") ni l'ecologie ("Rispietait i nlz dai uciei",
"Proibizion di perseguita i uciei") ni l'imene, ni la leterature: une tiarce part
di dutis Iis contis de Percude si Iis cjate ga tal lunari di Del Torre, cussi une
quarte part buine dai mir proverbis furlans, e un biel mac di liendis.

In sumis un fat unic te storie de culture furlane: une miniere di
notiziis, une picule enciclopediute in sedicesin.

"Ogni fi di Adam - al veve scrit Del Torre tal '61 - al viars la societat
un debit sacrosant". No si p di che lui chel debit no lu vedi pajat cui so
lunari.

Ma procurn di capi il parc e il parco di eheste so fadie ch'e durat
quarant'agns. Cussi lui le presente tal prin numar:

"Chest librut no lu ai fat pal sir ni pal leterat: lu ai scrit unicamenti pai
contadinel dal gno paTs. Il fin al di meti in rilf Iis ss virtüz, di coregi i
difiez; di mosträj qualchi meorament che si podares introdusi te coltiva-
zion dai cjamps, te domestiche economie e tal arlevament dal besteam; di
tignllu in zornade des utilis seuviartis: in sumis di govaj".

E dal '61:
"No ai la pretese di gran cjossis: mi baste di vuadagna la fiducie e

l'afiet ancje di un sl, mi baste di riva adore di persuadi un sl contadinel
che nissun lavr al tant perfet che noi puedi sei cun vantac modificat".

Gontä ale al sares come trad chestis peraulis.

Lis anadis dai lunaris dal Votcent dal Friül Orientai

* *

